
Mirabile Dei donum cum animo repútate, et inde a iuvenilibus annis 
illi in laetitia et in exsultatione servite.*9 

Ad ultimum vos, Venerabiles Fra tres, adhortantes, ut pro viribus 
haec mónita, quae Nobis unus Ecclesiae subiecit amor, ad rem in dioe-
cesibus vestris adducatis, vobis gregibusque unicuique vestrum concre-
ditis, in primisque sacrorum alumnis, propensissimam declaramus vo-
luntatem; cuius esse testem cupimus Apostolicam Benedictionem, quam 
singulis universis paterno animo impertimus. 

Datum Romae, apud S. Petrum, in festo S. Caroli Borromaei, die 
iv mensis Novembris armo M D C C C C L X I I I , Pontificatus Nostri primo. 

COMMISSIO 
DE DOCTRINA FIDEI ET MORUM 

D E LABORE C O M M I S S I O N I S D O C T R I N A L I S 

H U C U S Q U E PERACTO 

Hic fasciculus distributus est Patribus conciliaribus in septuagésima tertia 
congregatione generali, die 22 novembris 1963. 

A - D E S U B C O M M I S S I O N I B U S : Instituía est Subcommissio gene-
ralis ad labores de revisione textus ordinandos, composita ab Em.mo 
BROWNE, Praeside, et Exc.mis GARRONE, F L O R I T , C H A R U E et SPANEDDA, 

Membris, cum 5 Peritis: G A G N E B E T , SCHAUF, MEDINA, M O E L L E R , P H I ­

L I P S Relatore. 
Haec Subcommissio generalis curat de ordine materiae exponendae, 

et de unitate inter diversas partes schematis servanda. 
Institutae deinde sunt 7 Subcommissiones particulares, quarum elen-

chus sequitur: 
1) Prima Subcommissio: D E M Y S T E R I O E C C L E S I A E , Cap. I, 

nn. 1-7. Quaestiones sunt praevalenter ordinis biblici, scilicet: de Ec-
clesia fundata super Petrum et Apostólos, de voce Mysterii, de « Sacra­
mento », de Regno Dei [paragraphus addenda], de variis imaginibus 
apud S. Paulum et de earum ordinatione, de paupertate evangélica. 

Cf. Ps. 99, 2. 

2) Secunda Subcommissio: D E POPULO D E I , Cap. I bis, quod 
comprehendit: n. 24 [ex schemate de Laicis], nn. 8-9-10 ex Cap. I, 
additis quibusdam ex Emendatione ab Em.mo SUENENs proposita 
[cf. Fase. I I Emendationum, 1, (1)-(16)]. Quaestiones principaliores 
sunt: de sacerdotio omnium fidelium, de sensu fidei, de charismatibus, 
de unione cum christianis acatholicis, de Índole missionaria Ecclesiae 
(expositio uberius et profundáis tractanda). 

3) Tertia Subcommissio: D E I N S T I T U T I O N E E T SACRAMENTALI-

T A T E E P I S C O P A T U S , Cap. I I , nn. 11-14. Quaestiones praecipuae: de 
successione Apostolorum; de índole sacramentali consecrationis episco-
palis. 

4) Quarta Subcommissio: D E P R E S B Y T E R I S E T DIACONIS, Cap. I I , 
n. 15. Textus de presbyteris est complendus. De diaconis notatur 
quod, si momentum dogmaticum sat breviter tractari potest, moles do-
cumentorum est ingens. 

5) Quinta Subcommissio: D E COLLEGIO E T M I N I S T E R I I S E P I -

S C O P O R U M , Cap. I I , nn. 16-21. Quaestiones praecipuae: de natura 
Collegii Episcoporum et relatione eius cum Primatu; de infallibilitate. 

6) Sexta Subcommissio: D E L A I C I S , Cap. I I I , nn. 22-23 et 
25-21, additis quibusdam ex Emendatione Card. S U E N E N S , Fase. I I , 
1, (28)-(32). Quaestiones praecipuae: de descriptione laicatus eiusque 
diversorum munerum. 

7) Séptima Subcommissio: D E VOCATIONE AD S A N C T I T A T E M , 

Cap. IV, nn. 28-36. Quaestiones praecipuae: de universali vocatione, 
de natura status religiosi. 

Compositio singularum Subcommissionum particularium. Enumeran-
tur Em.mi et Exc.mi Patres: 

Ia Subcommissio: C H A R U E , VAN DODEWAARD, P E L L E T I E R . 

2a Subcommissio: SANTOS, GARRONE, D E A R D E N , G R I F F I T H S . 

3a Subcommissio: KÓNIG, BARBADO, D O U M I T H . 

4a Subcommissio: S C H E R E R , R O Y , FRANIC. 

5a Subcommissio: P Á R E N T E , F L O R I T , S C H R O F F E R , V O L K . 

6a Subcommissio: W R I G H T , SPANEDDA, M C G R A T H . 

7a Subcommissio: S E P E R , G U T , FERNANDEZ. 

In singulis Subcommissionibus particularibus adsunt praeterea ad 
minus 5 Periti. 

Prima Subcommissio particularis (bíblica), labore peracto, aliis Sub­
commissionibus auxilium praebebit pro citationibus S. Scripturae exami-
nandis et perficiendis. 

Alia Subcommissio erecta est, constans Exc.mis P Á R E N T E , SCHRÓF-

F E R et FERNANDEZ, pro statuenda qualificatione theologica doctrinae a 
Concilio propositae. Haec Subcommissio textum elaboravit, qui die 
29 m. oct. a Commissione Doctrinali approbatus est. 

B - C O N S P E C T U S LABORIS I A M P E R A C T I . 

1) Ex documentis ante secundam sessionem Concilii Secretariatui 
transmissis confecta est Relatio Generalis, et deinde elenchus propositio-
num et emendationum, per ordinem dispositarum. Elenchus ille in foliis 
multiplicatis exstat; constat 143 magnis paginis, cum pluribus centenis 
propositionum. 

2) Ad usum sociorum Commissionis omnes oratores Patrum sive 
ore habitae, sive scripto traditae dactylographice multiplicantur. Huc-
usque confecta sunt 400 folia (singula continent circiter 45 lineas), 
probabiliter autem numerus foliorum completus erit 1.500. 

3) Ex orationibus Patrum, sive in Aula pronuntiatarum, sive in 
scriptis ad Secretarium transmissarum, durante hac Sessione, confectae 
sunt schedulae singulae pro singulis propositionibus factis. Schedulae 
hucusque confectae et ordinatim dispositae, numerum iam attingunt cir­
citer 2.200, et referunt placita ex circiter 500 orationibus. 

Ordinatio schedularum facta est: 
pro Cap. I : D E M Y S T E R I O E C C L E S I A E ; 

pro Cap. I bis: D E POPULO D E I , pro parte quae continetur in 
antiquis nn. 8-9-10. 

Magna ex parte hic labor confectus est: 
pro Cap. I bis: altera parte; 
pro Cap. I I : D E H I E R A R C H I A . 

Post paucos dies hic labor absolvetur: 
pro Cap. I I I : D E L A I C I S ; 

pro Cap. I V : D E VOCATIONE AD S A N C T I T A T E M . 

4) Subcommissiones particulares imprimis considerant quaestio-
nes maioris momenti, uti sunt: 

de fundatione Ecclesiae super Petrum et Apostólos; 
de Índole missionaria Ecclesiae; 
de Índole sacramentali Episcopatus; 
de Collegio Episcoporum; 
de Diaconatu. 

C - C O N S P E C T U S O B S E R V A T I O N U M GENERALIUM, quae in totum 
schema De Ecclesia propositae sunt. Hic conspectus a Subcommissione 
generali compositus est et a Commissione Doctrinali approbatus. 

Referimus puncta principaliora, quae in hoc « Conspectu » indican-
tur, cum responsione Commissionis Doctrinalis ad principaliores quae-
stiones, quae excitatae fuerunt. 

I - Grato animo acceptat Commissio laudes prolatas pro Índole pa-
storali, bíblica, positiva, orgánica, plena, aperta et oecumenica novae 
redactionis. 

I I - Circa generalia, quae adhuc desiderantur, Commissio Doctrina-
lis statuit maiorem adhuc esse prosequendam claritatem; rationem ser-
vandam esse indolis historicae Ecclesiae in expositione doctrinae; accu-
ratim perpendendas esse singulas citationes Scripturae. 

I I I - Circa nova themata proposita, statuuntur sequentia: 
1) De Populo Dei conficiatur caput speciale, quod provisorio 

modo ut Cap. I bis indicatur. Componitur autem ex partibus aliunde 
ex schemate desumptis, praesertim ex Capite I I I , additis quibusdam 
ex Emendatione proposita in Fase. I I : «Emendationes», 1 (1)-(16). 
Hic denique reponentur illa quae de diversitate in unitate Ecclesiae et 
de aspectu eschatologico a pluribus Patribus postulata fuerunt. 

2) De índole missionaria Ecclesiae. Statutum est ut, secundum 
desiderium a pluribus Patribus expressum, profundius et uberius trac-
tentur illa, quae in numero 10 oceurrunt. 

3) De paupertate evangélica statutum est, hanc ideam sedulo esse 
considerandam, et prudenter ac sobrie esse tractandam in decursu expo-
sitionis, et speciatim, si apte fieri potest, in numero 7. 

4) Thema de Regno Dei, quod a pluribus commendatum est, 
tractabitur in paragrapho peculiari, quae, utpote de plácito Synoptico-
rum agens, ante expositionem doctrinae S. Pauli et S. Ioannis veniet, et 
provisorie ut numerus 4 bis indicatur. 

5) Doctrina de Eucharistia: petitur ut explicitius expona tur. 
Quod in pluribus partibus schematis fieri potest, ubi nempe idea de 
cultu eucharistico connaturaliter inducitur, v. g. ubi de coadunatione 
Ecclesiae tum localis tum universalis circa Eucharistiam, v. g. Cap. I I , 
n. 20, cum nota 57. 

6) As pee tus eschatologicus Ecclesiae, in Sanctorum Communione 
consummatae, aptum locum expositionis obtinebit in Cap. I bis, de Po­
pulo Dei. 

IV - Alia themata, vel alibi tractanda, vel in schemate de Ecclesia 
amplificanda: 

1) De proprietatibus Ecclesiae passim in textu explicite agitur; 



78 ACTA CONC VATICANI I I - PERIODUS I I 

quod videtur sufficere. Concilium enim non « tractatum de Ecclesia » 
conscribere intendit, sed quibusdam quaestionibus maioris momenti pro 
hodierno tempore responderé. 

2 ) Expositio de presbyteris videtur amplificanda, insistendo in 
connexione cum Episcopo. Huic tractationi numerus peculiaris conse-
crabitur, n. 1 5 , materia de diaconis ad n. 1 5 bis remissa. 

3 ) Indicatio de Revelatione, quae in Scriptura et Traditione con-
tinetur, et cui innititur doctrina de Ecclesia, in decursu expositionis 
breviter inducetur. 

4) De Ecclesia relate ad Statum civilern: haec materia ad Sche­
ma de Ecclesia non pertinet. 

V - Indicationes finales: 
1 ) Ad quaestionem de libértate religiosa quod attinet, constituía 

est Subcommissio ad praeparandas, ubi oportet, animadversiones Com­
missionis Doctrinalis circa textum a Secretariatu pro unione propositum. 
Componitur ab Em.mo L É G E R , praeside, et Exc.mis W R I G H T , SPA-
NEDDA, G U T et FERNANDEZ, membris. 

2 ) Quod attinet ad Caput VI, de Beata, constituta est Subcom­
missio praeparatoria, composita ab Em.mis KÓNIG et SANTOS et 
Exc.mis D O U M I T H et T H É A S . 

3 ) Quamvis labor praestandus ingens sit, et moles documento-
rum, quorum sedulam rationem servare oportet, fere in immensum ex-
creverit, Commissio Doctrinalis tamen sperat, ut opus suum saltem pro 
quaestionibus maioris momenti et in specie pro Capite I schematis, Deo 
favente, mox absolvere possit. 

Die 5 nov. 1 9 6 3 . 

NOTIFICATIO 

Distributa est Patribus conciliaribus in septuagésima tertia congregatione 
generali, die 22 novembris 1963. 

In hunc finem ut Commissionum Conciliarium labores expeditius et 
alacrius procedant, S U M M U S P O N T I F E X , accipiens etiam multorum Patrum 
postulata, dignatus est concederé ut numerus sodalium uniuscuiusque 
Commissionis ad triginta perducatur. Quinqué igitur sodales in Commis­
sionibus ómnibus addendi sunt, exceptis Commissione de Ecclesiis Orien-
talibus, quae iam numerat viginti septem sodales, et Secretariatu ad chri-


